
 
 

So met die afskop van die Nuwe Jaar het  
die Rietvalleiers ook sommer by ‘n  

splinter nuwe oord uitgespan.  Dis duidelik  
dat die jaar met ‘n spoed begin het en dat die 

kampnaweek ook net betyds aangebreek het.   
Die oord is pragtig groen en ons is vriendelik  

ontvang deur die oord-personeel.  Sommer so  
met die intrapslag is die swembaddens goed benut 

om die hitte van die Vrydagmiddag af te spoel.  Dit 
het ‘n heerlike kuier atmosfeer geskep wat reg deur 
die naweek geheers het. 
Saterdagoggend is Trix verras deur die Rietvalleiers 
en vriende met ‘n ooievaarstee en daar is ‘n hond uit 
‘n bos gekuier.  (onder) 

Die hitte het die kampeerders later weer genoop om 
maar terug te klim in die swembaddens met ‘n ou 
lafenissie.  (onder) 

Die wat nie die lafenis van die swembad opgesoek het 
nie, het die skadu benut om heerlik saam te kuier. (regs) 

Van die Rietvalleiers het so teen skemer op 
wildritte gegaan en die wonder van die natuur 
geniet voordat die kampvure opgesteek is en daar 
weereens gesellig saam gekuier is.   

Na die Sondagoggenddiens is die braaiers 
uitgehaal vir ontbyt (onder sorg Elsabè dat die 
manne die dinge reg doen!) wat uitgebrei is na ‘n 
swembad kuier tot laat Sondagmiddag.   

